
 

 
 

PWYLLGOR CRAFFU ADDYSG 
 

COFNODION Y CYFARFOD AML-LEOLIAD A GYNHALIWYD YN NHŶ PENALLTA 

A THRWY MICROSOFT TEAMS AR DDYDD LLUN, 26 MEDI 2022 AM 

5:30PM 

 
YN BRESENNOL: 

 
Y Cynghorydd T. Parry - Cadeirydd 
Y Cynghorydd J. Rao - Is-gadeirydd 

 
 

Cynghorwyr: 
 

E. M. Aldworth, C. Bishop, A. Farina-Childs, A. Gair, M. P. James, B. Miles, L. Phipps,  
M. Powell, J. E. Roberts, J. Winslade a K. Woodland. 
 
 

Aelodau'r Cabinet: 
 

Y Cynghorwyr C. Andrews (Addysg a Chymunedau) a J. Pritchard (Ffyniant, Adfywio a Newid 
yn yr Hinsawdd). 

 
 

Ynghyd â: 
 

Swyddogion: R. Edmunds (Cyfarwyddwr Corfforaethol - Addysg a Gwasanaethau 
Corfforaethol), S. Richards (Pennaeth Cynllunio a Strategaeth Addysg), S. Ellis (Arweinydd 
Cynhwysiant ac Anghenion Dysgu Ychwanegol), A. West (Rheolwr Ysgolion yr 21ain Ganrif), 
P. Warren (Arweinydd Strategol ar gyfer Gwella Ysgolion), L. Thomas (Ysgolion yr 21ain 
Ganrif - Prif Swyddog), J. Southcombe (Rheolwr Cyllid), Victoria Bodenham (Swyddog Gwella 
Ysgolion), Jamie Duggan (Pennaeth Cynorthwyol – Ysgol Idris Davies 3-18), C. Forbes-
Thompson (Rheolwr Craffu), S. Hughes (Swyddog Gwasanaethau Pwyllgor), J. Lloyd 
(Swyddog Gwasanaethau Pwyllgor) ac R. Barrett (Swyddog Gwasanaethau Pwyllgor). 

 
    

TREFNIADAU RECORDIO 

 
Atgoffodd y Cadeirydd y rhai a oedd yn bresennol fod y cyfarfod yn cael ei ffrydio'n fyw ac y 
byddai recordiad ar gael i'w weld drwy wefan y Cyngor, ac eithrio trafodaethau sy'n ymwneud 
ag eitemau cyfrinachol neu eithriedig - Cliciwch yma i'w wylio.  Dywedwyd wrth y Pwyllgor y 
byddai pleidleisio ar benderfyniadau yn digwydd drwy Microsoft Forms. 
 

    
1. YMDDIHEURIADAU AM ABSENOLDEB 
 

Cafwyd ymddiheuriadau am absenoldeb oddi wrth y Cynghorwyr A. Broughton-Pettit, M. 
Chacon-Dawson ac C. Gordon, ynghyd â Mr M. Western (Comisiwn Archesgobaethol Eglwys 
Uniongred Rwsia Caerdydd dros Addysg).    
 
 

https://civico.net/caerphilly


 

 
2. DATGANIADAU O FUDDIANT 

 
Ni chafwyd datganiadau o fuddiant ar ddechrau'r cyfarfod, nac yn ystod y cyfarfod. 
 
 

3. COFNODION – 5 GORFFENNAF 2022 

 
Cynigiwyd ac eiliwyd cymeradwyo cofnodion cyfarfod y Pwyllgor Craffu Addysg a gynhaliwyd 
ar 5 Gorffennaf 2022 fel cofnod cywir.    Trwy ddefnyddio Microsoft Forms (ac wrth nodi, 
roedd 10 pleidlais o blaid, 0 pleidlais yn erbyn ac 1 ymatal), cytunwyd ar hyn gan y mwyafrif. 

 
PENDERFYNWYD cymeradwyo cofnodion cyfarfod y Pwyllgor Craffu Addysg a 
gynhaliwyd ar 5 Gorffennaf 2022 (cofnodion rhif 1-9) fel cofnod cywir, a'u llofnodi gan y 
Cadeirydd. 
 
 

4. YSTYRIED UNRHYW FATER A GYFEIRIWYD AT Y PWYLLGOR CRAFFU YN UNOL Â'R 
WEITHDREFN GALW I MEWN 

 
 Ni chyfeiriwyd unrhyw faterion at y Pwyllgor Craffu yn unol â'r weithdrefn galw i mewn. 
 
 
5. BLAENRAGLEN WAITH Y PWYLLGOR CRAFFU ADDYSG 

 
Cyflwynodd y Rheolwr Craffu yr adroddiad a oedd yn amlinellu manylion Blaenraglen Waith y 
Pwyllgor Craffu Addysg ar gyfer y cyfnod rhwng mis Medi 2022 a mis Mawrth 2023, ac roedd 
yn cynnwys yr holl adroddiadau a nodwyd yng nghyfarfod y Pwyllgor Craffu Addysg a 
gynhaliwyd ar 5 Gorffennaf 2022.   Gofynnwyd i'r aelodau ystyried y Blaenraglen Waith, 
ynghyd â Blaenraglen Waith y Cabinet, cyn ei chyhoeddi ar wefan y Cyngor. 
 
Rhoddwyd gwybod i'r Pwyllgor Craffu am gyfarfod arbennig y Pwyllgor Craffu Addysg a 
drefnwyd ar gyfer 19 Hydref 2022 er mwyn ystyried adroddiad y Strategaeth Addysg. 
 
Gwnaed cais am ddiweddariad cyffredinol ar Raglen Ysgolion yr 21ain Ganrif a rhoddwyd 
gwybod i'r Aelodau y byddai'r Rheolwr Craffu yn cysylltu â Swyddogion i nodi dyddiad addas.   
 
Rhoddodd Aelod wybod i'r Pwyllgor Craffu am y Digwyddiad Swyddi Gwag Byw a oedd wedi'i 
drefnu ar gyfer 7 Tachwedd ac awgrymodd wahodd y Cydlynydd Ymgysylltu a Dilyniant i 
gyfarfod yn y dyfodol.   

 
Ar ôl ystyried yr adroddiad, ac wrth nodi'r ddwy eitem ychwanegol, cynigiwyd ac eiliwyd 
cymeradwyo'r argymhellion.  Cytunwyd ar hyn yn unfrydol drwy ddefnyddio Microsoft Forms. 
 

PENDERFYNWYD cyhoeddi Blaenraglen Waith y Pwyllgor Craffu Addysg ar wefan y 
Cyngor. 

 
 
6. ADRODDIADAU'R CABINET 

 
 Ni chafodd unrhyw un o adroddiadau'r Cabinet a restrir ar yr agenda eu galw ymlaen i'w 

drafod yn y cyfarfod. 
 
 

ADRODDIADAU SWYDDOGION  
 
 Rhoddwyd ystyriaeth i'r adroddiadau canlynol. 
 



 

 
7. DIOGELU 

  
 Cyflwynodd yr Aelod Cabinet dros Addysg a Chymunedau yr adroddiad er mwyn rhoi’r 

wybodaeth ddiweddaraf i’r Aelodau ynghylch datblygiadau diogelu yn 2021/22. 
 
 Dywedwyd wrth y Pwyllgor fod diogelu plant a phobl ifanc yn ddyletswydd statudol allweddol 

ar y Cyngor a'i fod wedi'i ymgorffori yn Neddf Gwasanaethau Cymdeithasol a Llesiant (Cymru) 
2014 a Gweithdrefnau Diogelu Cymru (2019).  Mae gan yr Awdurdod Lleol gyfrifoldeb i 
hyrwyddo diwylliant o ddiogelu drwy sicrhau bod ei ystod o gyfrifoldebau statudol a 
chyfrifoldebau anstatudol yn cael eu hysgwyddo.  Roedd yr adroddiad yn egluro bod yr 
Awdurdod Lleol yn gweithio mewn partneriaeth â'r Gwasanaethau i Blant, Iechyd, yr Heddlu, 
darparwyr addysg, Adnoddau Dynol, rhieni/gofalwyr a phartneriaid eraill i sicrhau dull 
amlasiantaeth cadarn wrth ymdrin â threfniadau diogelu.  Nodwyd bod diogelu yn flaenoriaeth 
ac roedd yr adroddiad yn rhoi gwybod i'r Aelodau am fanylion y gwaith perthnasol a wnaed yn 
y maes hwn 

 
Ar ôl ystyried yr adroddiad, nododd y Pwyllgor Craffu Addysg gynnwys yr adroddiad. 

 
 
8. RHAGLEN CYMUNEDAU DYSGU CYNALIADWY – ADRODDIAD DIWEDDARU 

YNGHYLCH EHANGU YSGOL A CHANOLFAN ADNODDAU CAE'R DRINDOD 
 

 Cyflwynodd yr Aelod Cabinet dros Addysg a Chymunedau yr adroddiad er mwyn rhoi'r 
wybodaeth ddiweddaraf i Aelodau'r Pwyllgor Craffu ynglŷn â diwygiad arfaethedig i gynnig y 
Rhaglen Cymunedau Dysgu Cynaliadwy Band B i ehangu Ysgol a Chanolfan Adnoddau Cae'r 
Drindod.  Rhoddodd yr Aelod Cabinet dros Addysg a Chymunedau drosolwg o'r cynnydd 
presennol a dywedwyd wrth yr Aelodau, oherwydd nifer o ffactorau a amlinellwyd yn yr 
adroddiad, fod cais i ddiwygio penderfyniad y Cabinet, a gymeradwywyd yn flaenorol ar 7 
Ebrill 2021, i ehangu'r ysgol i'r cae chwaraeon sy'n eiddo i'r Cyngor gyferbyn â safle'r ysgol 
bresennol.  Nodwyd y bydd yr adroddiad yn cael ei ystyried gan y Cabinet ar 5 Hydref 2022 
ac, fel ymgyngoreion allweddol, gofynnwyd am farn y Pwyllgorau Craffu ar y cynlluniau 
diwygiedig. 

 
Cyfeiriwyd at y goblygiadau ariannol a gofynnodd Aelod pa gynlluniau wrth gefn sydd yn eu lle 
i ystyried costau cynyddol deunyddiau adeiladu.  Soniodd y Pennaeth Cynllunio a Strategaeth 
Addysg wrth y Pwyllgor am bwysau sylweddol yn y diwydiant adeiladu.  Eglurwyd y bydd 
achos busnes pellach yn cael ei gyflwyno i Lywodraeth Cymru am fwy o gyllid, pe bai angen, 
pan fydd y prosiect yn y cam tendro. Er bod yr amcangyfrifon cyllidebol cychwynnol ar gyfer y 
cynnig yn seiliedig ar safonau costau diweddaraf Llywodraeth Cymru, mae prosiectau sydd ar 
y gweill ar hyn o bryd yn dangos bod gwaith yn costio mwy na’r amcangyfrif.  Rhoddwyd 
sicrwydd i'r Aelodau bod Swyddogion wedi arfer delio â'r achosion hyn a bod ganddyn nhw 
broses glir i'w dilyn. 
 
Yn ystod y drafodaeth, gofynnodd Aelod am ragor o fanylion ynglŷn â'r goblygiadau ariannol, 
yn ymwneud ag unrhyw arbedion cost, wrth gymharu'r opsiwn gwreiddiol â'r cyfluniad amgen 
ar gyfer adeiladu.  Dywedodd y Pennaeth Cynllunio a Strategaeth Addysg wrth y Pwyllgor 
Craffu fod Llywodraeth Cymru a'r Aelodau eisoes wedi cytuno mewn egwyddor i glustnodi 
£12.5 miliwn ar gyfer ehangu Ysgol a Chanolfan Adnoddau Cae'r Drindod a phe bai'r cynllun, 
fel yr amlinellwyd yn wreiddiol, wedi symud ymlaen, ni fyddai wedi bod yn gyraeddadwy ar y 
gost honno.  Rhoddwyd gwybod i'r aelodau mai'r amcangyfrif presennol ar gyfer y cyfluniad 
amgen ar gyfer adeiladu yw £7 miliwn, er y tynnwyd sylw at y ffaith mai ffigwr amlinellol yw 
hwn ar hyn o bryd a bod disgwyl iddo gynyddu.  Fodd bynnag, er gwaethaf pwysau costau, 
rhagwelir y bydd yn cael ei gwblhau ar gost sy'n agos i'r £12.5 miliwn gwreiddiol sydd eisoes 
wedi'i ddyrannu. 
 
Mewn ymateb i gwestiwn ynghylch creu ail ysgol arbennig yn y Fwrdeistref Sirol, dywedodd y 
Pennaeth Cynllunio a Strategaeth Addysg wrth y Pwyllgor Craffu y byddai hyn yn cael ei 



 

ystyried o dan Fand C y Rhaglen Cymunedau Dysgu Cynaliadwy.  Rhoddwyd gwybod i'r 
aelodau nad oedd modd darparu amcangyfrif ar y pryd. Fodd bynnag, byddai'r amcangyfrif 
ymhell dros £12.5 miliwn, a byddai’n destun ymgynghoriad a chymeradwyaeth achos busnes 
pellach gan Lywodraeth Cymru. 
 
Gofynnwyd am eglurhad a manylion pellach mewn perthynas â'r amserlen ar gyfer y Rhaglen 
Band C.  Rhoddwyd gwybod i'r Pwyllgor Craffu mai'r amserlen wreiddiol ar gyfer Band C oedd 
2026, ond mae Llywodraeth Cymru wedi dweud wrth awdurdodau lleol eu bod nhw'n ei newid 
i fod yn fwy o raglen dreigl. 

 
Yn dilyn ystyried yr adroddiad, cynigiwyd ac eiliwyd cymeradwyo'r argymhellion.  Cytunwyd ar 
hyn yn unfrydol drwy ddefnyddio Microsoft Forms. 

 
Fe wnaeth y Pwyllgor Craffu Addysg:  

 
a) Ystyried a chraffu ar yr wybodaeth yn yr adroddiad. 
 
b) Cymeradwyo'r argymhelliad i'r Cabinet i ehangu Ysgol a Chanolfan Adnoddau Cae'r 

Drindod trwy adeiladu estyniad deulawr ar ran o faes parcio'r ysgol.  
 
c) Gofyn i'r Swyddogion ymchwilio i opsiwn tymor hwy i greu ail Ysgol Arbennig yn y 

Fwrdeistref Sirol o dan Fand C y Rhaglen Cymunedau Dysgu Cynaliadwy.  
 

 

 Terfynwyd y cyfarfod am 5:55pm. 
 
 Wedi'i gymeradwyo fel cofnod cywir ac yn ddarostyngedig i unrhyw ddiwygiadau neu 

gywiriadau a gytunwyd a'u cofnodi yng nghofnodion y cyfarfod a gynhaliwyd ar 7 Tachwedd 
2022 fe'u llofnodwyd gan y Cadeirydd. 

 
 
 
 
 
 
 
 
 

_______________________ 
CADEIRYDD 

 


